
  Abontarifo de MONATO kaj La Jaro


  Post la landonomo sekvas la valutokodo, kaj poste 5 sumoj. La unua sumo estas la surfaca abontarifo de MONATO, la dua sumo estas la aera abontarifo de MONATO, la tria sumo estas la abontarifo de la retaj versioj de MONATO, la kvara sumo estas la tarifo de la agendo kaj enciklopedieto LA JARO sendita daklase (malrapide) kaj la kvina sumo estas tiu de LA JARO sendita unuaklase (rapide).

  
Lando de la paganto     
                          MONATO                LA JARO          
                    surface  aere   rete  2a kl. 1a klaso

Argentino       EUR     29     34    17         6      9
Aŭstralio       AUD     87     92    52,20      9,50  15
Aŭstrio         EUR     53     59    30         6      9
Belgio          EUR     53     65    30         6      9
Bosnio-Herc.    EUR     29     35    17         6      9 
Brazilo         EUR     29     34    17         6      9
Britio          GBP     46     50    26,40      5      8  
Bulgario        EUR     29     35    17         6      9
Ĉeĥio           EUR     43     49    24         6      9
Danio           DKK    399    425   225        45     67
Estonio         EUR     34     40    20         6      9
Finnlando       EUR     53     59    30         6      9
Francio         EUR     53     57    30         6      9
Germanio        EUR     53     59    30         6      9
Grekio          EUR     53     57    30         6      9
Hispanio        EUR     53     57    30         6      9
Hungario        HUF  10200  12000  6000      1800   2700 
Irlando         EUR     53     57    30         6      9
Islando         EUR     53     59    30         6      9
Israelo         EUR     47     52    26,40      6      9
Italio          EUR     53     59    30         6      9
Japanio         JPY   7980   8500  4788       860   1200
Kanado          CAD     78     84    46,80      9     14
Kipro           EUR     43     49    24         6      9
Koreio          EUR     47     52    26,40      6      9
Kostariko       EUR     29     35    17         6      9
Kroatio         EUR     34     40    20         6      9
Latvio          EUR     34     40    20         6      9 
Litovio         EUR     34     40    20         6      9
Luksemburgo     EUR     53     57    30         6      9
Malto           EUR     43     49    24         6      9
Nederlando      EUR     53     59    30         6      9
Norvegio        NOK    430    480   258        48     72
Nov-Zelando     NZD    105    111    63        11,50  18
Pollando        PLN    144    170    85        25     38
Portugalio      EUR     47     51    26,40      6      9
Rusio           EUR     29     34    17         6      9
Serbio          EUR     29     35    17         6      9
Slovakio        EUR     34     40    20         6      9
Slovenio        EUR     43     49    24         6      9
Sud-Afriko      EUR     47     42    26,40      6      9
Svedio          SEK    499    543   299,40     56     85
Svislando       CHF     82     88    49,20      9     14
Usono           USD     78     82    46,80      8     13



  Aliaj landoj: Petu la tarifon de la landa peranto, aŭ, se tiu ne ekzistas, de la eldonejo: Flandra Esperanto-Ligo, Frankrijklei 140, B-2000 Antwerpen. Telefono +32 32 34 34 00; Retpoŝto financo@fel.esperanto.be


  Personoj loĝantaj en ŝtatoj kun malforta ekonomio kaj kiuj ŝatus aboni al MONATO, sed ne povas pro financaj problemoj, povas peti subvencion de la Abonhelpa Fonduso de MONATO.


  Rabatoj: Por trijara abono ekzistas rabato de 5 %; por kvinjara abono de 10 %.


  Kiel pagi vian abonon?


  Rekte al la eldonejo ...


  • Per via FEL-konto.

  • Per UEA-konto al la konto fela-x de Flandra Esperanto-Ligo.

  • El Eŭropo al IBAN-konto de Flandra Esperanto-Ligo, BE66 0000 2653 3843 (BIC-kodo BPOTBEB1), Bpost, 1000 Brussel.

  • Per Visa (sed ne Visa Electron) aŭ Mastercard. Sendu la numeron, la 3 ciferojn de la kreditkarta kromnumero kaj la validodaton letere al Flandra Esperanto-Ligo, Frankrijklei 140, B-2000 Antwerpen, skajpe al gerdjac aŭ rete en vortoj, ne ciferoj, al financo@fel.esperanto.be.

  • Per PayPal al konto financo@fel.esperanto.be.

  • Per bankĉeko tratita je belga banko en eŭroj. Aldonu 15 eŭrojn pro la bankkostoj. Bv. noti, ke personaj ĉekoj ne plu estas akceptataj en Belgio.


  aŭ pere de peranto ...


  • Aŭstra: Leopold Patek, Martinstr. 104/38, 3400 Klosterneuburg. Pĉk. 7 127 744. Reto: aon.913548977@aon.at.

  • Belga: Vlaamse Esperantobond, Frankrijklei 140, 2000 Antwerpen (IBAN BE66 0000 2653 3843 - BIC BPOTBEB1). Reto: financo@fel.esperanto.be.

  • Bosnia kaj hercegovina: Esperanto-Ligo, Kralja Tvrtka 19 (Pf. 452), 71000 Sarajevo. Konto: 338-900-220-635-2698 Reto: info@esperanto.ba.

  • Brazila: Brazila Esperanto-Ligo, SDS Ed. Venâncio III Sala 301/303, Brasília - DISTRITO FEDERAL 70393-90. Reto: bel-abonservo@esperanto.org.br.

  • Brita: Viv O'Dunne, Esperanto-Asocio de Britio, Esperanto House, Station Road, Barlaston, Stoke-on-Trent, ST12 9DE, Britio. Reto: eab@esperanto-gb.org.

  • Ĉeĥa: Pavel Polnický, Na Vinici 110/10, 290 01 Poděbrady, tel. 325 615 651. Konto: Postovní sporitelna n-ro 231 798 902/0300. Reto: polnicky@quick.cz.

  • Ĉina: Trezoro Huang Yinbao, Esperanto-Centro, Jingchuan-Xian, Jinqiao Touzi Gongsi, Pingliang GANSU, 744300 Ĉinio. Reto: agrikulturo@126.com.

  • Dana: Revuservo de DEA, Arne Casper, Bryggervangen 70, 4. Tv., DK-2100 København Oe. Tel.: +45 39 20 63 48. Poŝtel.: +45 21 40 84 87. Reto: arnecasper@dbmail.dk.

  • Estona: Ahto Siimson, Kastani vk.12-11, Paikuse alev, Pärnu maakond, EE-86602. Reto: ahto.siimson@esperanto.ee.

  • Finna: Päivi Saarinen, Esperanto-Asocio de Finnlando, Siltasaarenkatu 15 C 65, FI-00530 Helsinki, Finnlando. Reto: eafoficejo@esperanto.fi.

  • Franca: Unuiĝo Franca por Esperanto, 4 bis, rue de la Cerisaie, F-75004 Paris (IBAN FR76 4255 9000 0941 0200 1388 731 BI CCOPFRPPXXX). Reto: info@esperanto-france.org.

  • Germana:Esperanto-Buchversand Dr. Wolfgang Schwanzer, Pfarrer-Seeger-Str. 9, D-55129 Mainz. Reto: wolfgang.schwanzer@esperanto.de.

  • Hispana: Kataluna Esperanto-Asocio, Apartat 1008, E-08204 Sabadell (Caixa d'Enginyers, 3025 0001 15 1433398158; IBAN ES54 3025 0001 1514 3339 8158). Reto: v.sole@esperanto.cat.

  • Hungara: HEA, HU-1146 Budapest, Thököly út 58-60. II/209. Poŝtkest-adreso: HU-1368 Budapest, Pf. 193. Telefonnumeroj: 36/70/932-7465, 36/70/932-7464. Reto: hungario@gmail.com, www.esperantohea.hu.

  • Irlanda: Esperanto-Asocio de Irlando, 9 Templeogue Wood, Dublin 6W. Reto: noviresp@eircom.net.

  • Islanda: Islanda Esperanto-Federacio, Pósthólf 1081, IS-101 Reykjavík. Reto: esperant@ismennt.is.

  • Itala: Itala Esperanto-Federacio, Via Villoresi 38, I-20143 Milano (pĉk.: 37312204). Reto: feisegreteria@esperanto.it.

  • Japana: Japana Esperanto-Instituto, Wasedamati 12-3, Sinzyuku-ku, Tokio 162-0042. esperanto@jei.or.jp.

  • Kanada: Kanada Esperanto-Asocio, p/a Raymond Brisebois, kasisto, 414-110 Grand Ave. London, ON N6C 1L8. Reto: rjlbca@yahoo.ca.

  • Korea: Korea Esperanto-Asocio Gangbyeon hansin core B/D, 1601 ho, 350 Mapo-dong Mapo-gu, Seoul 121-703. Reto: kea@saluton.net.

  • Kostarika: Hugo Mora, Apartado 606-1250, Escazú. Reto: miaumiau@ice.co.cr

  • Kroata: Kroata Esperantista Unuiĝo, Sveti Duh 130, HR-10000 Zagreb. Reto: marija.belosevic@zg.t-com.hr.

  • Latva: Margarita Zelve, str. Rupniecibas 35-13, Riga, LV-1045, Latvio. Tel.: +371 6407174. Reto: Margarita@rsu.lv.

  • Litova: Laimius Strażnickas, LEA, a.k. 178, LT-01003 Vilnius-C, Litovio. Reto: laimiuslt@gmail.com.

  • Luksemburga: LEA, 1 rue de Kehlen, 8394 Olm (pĉk.: CCPLULL IBAN LU50 1111 0089 3612 0000). Reto: wickler.albert@gmx.net.

  • Norvega: Eldonejo Esperanto A/S, Olaf Schous vei 18, 0572 Oslo 5. Reto: inform@esperanto.no.

  • Nov-Zelanda: David Dewar, PO Box 35-849 Browns Bay, Auckland 0753. Reto: gddewar@ihug.co.nz.

  • Pola: Danuta Leyk, ul. Miedzyborska 117 m 8, PL-04-013 Warszawa, konto 06-1020-1156-0000-7102-0036-6328 ĉe PKO BP XV O/Wwa. Reto: dankal@epf.pl.

  • Portugala: Portugala Esperanto-Asocio, R. Dr. Joao Couto 6, r/c A, P-1500-239 Lisboa. Reto: portugala@esperanto.web.pt.

  • Ruslandaj:

  ••• Halina R. Gorecka, RUS-236039 Kaliningrad, ab. ja. 1248, Ruslando. Reto: sezonoj@gazinter.net.

  ••• Mikaelo Ĉertilov, Titova, 6-24, RU-606211 Liskovo, Nijhegorodskaja obl., Rusio. Tel.: (929)0452654. Banko: "Raiffeisen bank", konto N.: 40817810801000989447. Reto: mikaelo.che@gmail.com.

  • Serba: Zoran Čirić, Branka Miljkoviča 14, 18000 Niš, tel. +381-18-522 582, poŝtel. +381-63-7200 616. Reto: zciric@eunet.rs.

  • Slovaka: Stano Marček, Zvolenská 15/11, SK-3601 Martin. Reto: stano.marcek@gmail.com.

  • Slovenaj:

  ••• Višnja Branković, Via Parini 5, I-34129 Trieste. Reto: visnja.brankovic@os.htnet.hr.

  ••• Kroata Esperantista Unuiĝo, Sveti Duh 130, HR-10000 Zagreb. Reto: marija.belosevic@zg.t-com.hr.

  • Sud-Afrika: Colin Beckford, C2 Plaza Hill, 3 Bower Road, Wynberg, 7800. Reto: cbeckford@telkomsa.net.

  • Sveda:Sveda Esperanto-Federacio, c/o Leif Holmlund, Kagevägen 40B, LGH 1303, S-931 38 Skelleftea. Reto: leif.holmlund@telia.com.

  • Svisa: Christoph Scheidegger, Im Schleedorn 6, CH-4224 Nenzlingen, ĝirkonto 40-52 612-7 Basel. Reto: ch_scheidegger@bluewin.ch.

  • Usona: ELNA, P.O. Box 1129, El Cerrito, CA 94530. Tel.: +1 510 653 0998, Fakso: +1 510 653 1468. Reto: elna@esperanto-usa.org

  


  Kolofono de la magazino MONATO


  MONATO, internacia magazino sendependa pri politiko, ekonomio kaj kulturo en la internacia lingvo Esperanto; fondinto: Stefan Maul; 36a jarkolekto; aperas principe la 15an de ĉiu monato, escepte de aŭgusto; abontarifo varias laŭlande.

  

  MONATO havas 126 korespondantojn kun kunlaborkontrakto en 43 landoj kaj abonantojn en 68 landoj; ; aperas nur originale en Esperanto verkitaj artikoloj (ne tradukoj); ekzistas kaseda kaj komputila versioj de MONATO por blinduloj, mendu ilin pagante 15,40 EUR al UEA, konto robm-b.

  La enhavo de la artikoloj ne nepre kongruas kun la opinio de l' eldonejo; artikoloj el MONATO povas esti libere kopiitaj aŭ tradukitaj por nekomercaj celoj, se oni mencias la fonton.

  

  eldonejo:

  Flandra Esperanto-Ligo, Frankrijklei 140, 2000 Antwerpen, Belgio; telefono: + 32 3 234 34 00, Skype: fel-monato; retpoŝto: eldonejo@monato.net; valida anonctarifo: n-ro 9; kompostita, presita kaj vinktita en la eldonejo.

  

  reta versio: www.monato.net

  sociaj retejoj:

  • Twitter: @FEL_Antverpeno

  • Facebook: http://eo-eo.facebook.com/revuo.Monato

  • Ipernity: http://flandra_esperanto-ligo.ipernity.com

  

  ĉefredaktoro:

  Paul Gubbins, 3 Arden Court, Mossley, CW12 3JH Congleton, Cheshire, Britio. Rete: chefredaktoro@monato.net.


  reviziantoj:

  Hèctor Alòs i Font, Edmund Grimley Evans, Jens S. Larsen, Rob Moerbeek, Brian Moon, Anna kaj Mati Pentus, Alexander Shlafer.

  

  redakcia sekretario:

  Paul Peeraerts.

  

  grafiko:

  Ferriòl Macip (papera kaj PDF-versioj), Paul Peeraerts (aliaj versioj).

  

  redaktoroj:

  • Arto: Claude Nourmont-Moon, 2 Om Kläppchen, L-5682 Dalheim, Luksemburgo. Rete: arto@monato.net.

  • Ekonomio: Roland Rotsaert, Marie Popelinplantsoen 3 - bus 0402, B-8000 Brugge, Belgio. Rete: ekonomio@monato.net.

  • Eseoj: Sendu al la koncerna redaktoro, depende de la temo.

  • Hobio: Evgeni Georgiev, Porzellangasse 25/41, 1090 Vieno, Aŭstrio. Rete: hobio@monato.net.

  • Komputado: Edmund Grimley Evans, 2 Comfrey Court, Cambridge, Britio CB1 9YJ. Rete: komputado@monato.net.

  • Leteroj: leteroj@monato.net.

  • Libroj: Boris Kolker, 6755 Mayfield Rd, Apt 312, Cleveland, OH 44124, Usono. Telefono 440-646-1482. Rete: libroj@monato.net. Noto: Librorecenzojn oni ne sendu al la redaktoro proprainiciate. La kunlaborantoj ricevos la librojn kaj la recenzopetojn de la eldonejo.

  • Lingvo: Roberto Pigro, Griva Digeni 1A (St Mary's), CY-3031 Limassol, Kipro. Rete: lingvo@monato.net.

  • Medio: medio@monato.net.

  • Moderna vivo: Paul Gubbins, 3 Arden Court Mossley, CW12 3JH Congleton, Cheshire, Britio. Rete: moderna_vivo@monato.net.

  • Noveloj kaj Poezio: noveloj@monato.net.

  • Politiko: Paul Gubbins, 3 Arden Court Mossley, CW12 3JH Congleton, Cheshire, Britio. Rete: politiko@monato.net.

  • Scienco: Roberto Pigro, Griva Digeni 1A (St Mary's), CY-3031 Limassol, Kipro. Rete: scienco@monato.net.

  • Spirita vivo: Gerrit Berveling, Van Vredenburchweg 435, NL-2284 TA Rijswijk, Nederlando. Rete: spirita_vivo@monato.net.

  • Turismo: Evgeni Georgiev, Porzellangasse 25/41, 1090 Vieno, Aŭstrio. Rete: turismo@monato.net.



  El mia vidpunkto


  Unu regulo por riĉuloj, dua regulo por malriĉuloj


  Kiom da mono jare ricevu deputito en nacia parlamento? En Britio, deputito ricevas ĉirkaŭ 2,75-oble la mezan salajron. Tamen por kelkaj parlamentanoj tio ne sufiĉas.


  Lastatempe iama ministro pri defendado, poste eksterlandaj aferoj, Kavaliro Malcolm Rifkind [malkom rifkend], anoncis, ke li ne kandidatiĝos en ĉi-printempaj naciaj elektoj kaj forlasos la parlamenton.


  Kial? Rifkind estis kaŝe filmata, promesante kontraŭ pago malfermigi parlamentajn pordojn al privataj kompanioj, por ke tiuj profitu de rekta aliro al ministroj kaj aliaj altrangaj funkciuloj. Defendis sin Rifkind, dirante, ke ne eblas vivteni sin per jara salajro de 67000 britaj pundoj (ĉ. 92000 eŭroj), kaj ke necesas alimaniere enspezi.


  Nu, du jarojn antaŭe, en 2013, kolego de Rifkind, la ministro pri socia sekureco, Ian Duncan Smith [ien dankan smif], taskata i.a. malaltigi publikajn elspezojn, asertis, ke li (do ajna civitano) povus semajne vivteni sin per 53 britaj pundoj (ĉ. 73 eŭroj), do jare per 2750 pundoj (ĉ. 3800 eŭroj).


  Kia kontrasto. Unu, nun eksa ministro, kredas jare 92000 eŭrojn neniel sufiĉaj; dua, ankoraŭ ministro, opinias 3800 eŭrojn plene adekvataj por ordinarulo. Apenaŭ ekzistas ekzemplo pli okulfrapa por reliefigi sociajn diferencojn ne nur en Britio sed ankaŭ, verŝajne, en ĉiu t.n. evoluinta lando, por ne mencii la oscedantan abismon inter havuloj kaj senhavuloj.


  Tamen la afero surtabligas aliajn demandojn. Rifkind ne estas la sola deputito, kiu suplementas apenaŭ mizeran salajron per kroma laboro. Multaj, fakte, profitas de plusaj kaj alte rekompencataj postenoj, ofte kiel direktoroj de bankoj aŭ aliaj grandaj entreprenoj. Por kelkaj, sendube, parlamenta salajro signifas nuran poŝmonon.


  Parlamentanoj sin defendas, dirante, ke necesas akiri spertojn (pri salajroj kaj honorarioj ili silentas) pri la eksterpolitika mondo. Vidpunkto certe pravigebla, tamen malmultas la deputitoj, kiuj en liberaj horoj malpurigas la manojn en fabrikoj, prizonoj, lernejoj aŭ hospitaloj. Eblas argumenti, ke direktorumi bezonas verŝajne nur unu posttagmezon monate, kio nur minimume konfliktos kun parlamenta horaro. Aliflanke, instruistoj, flegistoj kaj multaj, multaj aliaj kun „ordinaraj” postenoj ne povas tiel facile sin forpermesi por obligi siajn apenaŭ malavarajn salajrojn.


  Leviĝas aparta problemo, kiam deputito okupas duan plentempan postenon. La londona urbestro, Boris Johnson [boris ĝonsen], kandidatiĝas en venontaj naciaj elektoj por fariĝi parlamenta deputito. Verŝajne li estos elektita, sed li anoncis, ke li ne rezignos pri sia urbestra mandato, kiu validos ĝis unu jaron post la elektoj.


  Tiel li insultos kaj tiujn, kiuj elektis lin urbestro, kaj tiujn, kiuj elektos lin deputito. Johnson mesaĝas, ke ambaŭ postenoj estas efektive nur duontempaj, ke eblas plenumi samtempe du rolojn. Do ĉu efektive deputiti aŭ urbestri estas ja nur duontempa tasko? Se jes, Johnson ricevu nur duontempajn salajrojn. Simile tiuj, kiuj nur partatempe deputitas, kiuj dum parlamentaj horoj direktoras, ricevu nur partatempajn parlamentajn enspezojn.


  Klare, ne ĉiuj deputitoj tiel arogante traktas la popolon kiel Rifkind, Johnson, kaj aliaj. Multaj honeste, diligente kaj pli ol plentempe laboras. Tamen la publiko, pli kaj pli konscia pri la abismo inter regantoj kaj regatoj, ekpostulas, ke deputitoj havu unusolan laboron, nome parlamentan, kaj ke ili servu ekskluzive homojn en sia elektodistrikto.


  Almenaŭ unu partio promesis limigi eksterparlamentan laboron. Ĉu la promeso realiĝos, estas alia demando. Intertempe ju pli la publiko ekscias pri partatempa, kroma laboro, des pli ĝi koleras. Lastatempe la BBC-ĉefo, Rona Fairhead [rona féahed], agnoskis, ke ŝi ricevas jare duonmilionon da pundoj (aldone al BBC-salajro) kiel direktoro de la banko HSBC.


  Kiam oni demandis Fairhead, ĉu ŝi scias, ke la banko per sekretaj svisaj kontoj permesis, ke riĉuloj evitu impostopagadon, ŝi nee skuis la kapon. Kulpas, ŝi diris, subuloj.


  Imagu ... duonmiliono da pundoj, direktoreco, kaj nenion scii. Nu, jen enviinda laboro.


  
    Paul GUBBINS
  


  
    ĉefredaktoro de MONATO
  


  Politiko


  ĜIHADISMO


  Kune kontraŭ ekstremistoj


  Kunlabori kontraŭ ĝihadismo interkonsentis kvar EU-ŝtatoj kaj ses landoj el okcidenta Balkanio. Ĉeestis kontraŭterorisman konferencon en Vieno la EU-komisionano pri internaj aferoj, Dimitris Avramopoulos, kaj ministroj de Italio, Slovenio, Kroatio, Aŭstrio kaj de Albanio, Bosnio-Hercegovino, Kosovo, Makedonio, Montenegro kaj Serbio.


  Laŭ la aŭstra ministro pri eksteraj aferoj, Sebastian Kurz, identigeblas tri kialoj por okazigi la konferencon „Batali kune kontraŭ ĝihadismo”. Unue, ĝihadismo minacas la internan kaj eksteran sekurecon. Due, ekzistas ligoj inter ekstremistoj en okcidenta Balkanio kaj EU-landoj. Trie, troveblas en la partoprenantaj ŝtatoj problemoj, kiuj favoras krimecon kaj ekstremismon, ekzemple mankantaj perspektivoj por junaj homoj.


  
    Najbaraj
  


  Nepras, aldonis Kurz, ke Aŭstrio subtenu najbarajn landojn en okcidenta Balkanio en ilia batalo kontraŭ ĝihadismo.


  Krome, laŭ Johanna Mikl-Leitner, ministrino pri eksteraj aferoj de Aŭstrio, necesas plilarĝigi la EU-registrejon pri kontraŭleĝaj interretaj enhavoj ankaŭ al ŝtatoj de okcidenta Balkanio. Aŭstrio jam proponas al aliaj ŝtatoj informojn de la konsultejo pri ekstremismo, establita en la pasinta jaro, al kiu povas sin turni gepatroj de radikaligitaj gejunuloj.


  Aldonis Mikl-Leitner, ke oni pli bone trejnu limgardistojn por malebligi el- kaj en-migradon de perfortopretaj ekstremistoj kaj plifortigi la rilatojn kun la limgarda agentejo Frontex. Endas ankaŭ intensigi kunlaboron kun la eŭropa polica oficejo Europol kaj kun la kontraŭterorisma kunordiganto de EU.


  
    Eksterlandaj
  


  Substrekis Avramopoulos, ke ĝihadismo povas esti solvita nur pere de pli intima kunlaboro de la eŭropaj landoj. Li indikis, ke la nombro de eksterlandaj batalantoj en Sirio kaj Irako kreskas „de tago al tago”.


  Ivica Dačić [daĉiĉ], ministro pri eksteraj aferoj de Serbio kaj nuna prezidanto de la Organizaĵo pri sekureco kaj kunlaboro en Eŭropo (OSCE), riproĉis, ke la ĝihadisma minaco longe estis subtaksata. La t.n. islama ŝtato (IS) ekestis en 2006, atentigis Dačić, tamen kontraŭterorisma agado nur en 2014.


  Li diris: „Kion ni faris dum tiuj ok jaroj? Serbio avertis, ke Aŭstrio estas centro de vahabitaj ekstremistoj. Hodiaŭ estas en ordo ĉio, kion ni faras. Tamen dum multaj jaroj ni ebligis al ili fortikiĝi.”


  
    Evgeni GEORGIEV
  


  
    Korespondanto de MONATO en Aŭstrio

  Antaŭ la komenco de la internacia konferenco „Batali kune kontraŭ ĝihadismo”. Foto kun permeso de la aŭstra ministerio pri eksteraj aferoj.

  Sebastian Kurz kaj Johanna Mikl-Leitner interparolas en la mezo (de maldekstre dekstren). Foto kun permeso de la aŭstra ministerio pri eksteraj aferoj.

  Sebastian Kurz, Dimitris Avramopoulos kaj Johanna Mikl-Leitner (de maldekstre dekstren). Foto kun permeso de la aŭstra ministerio pri eksteraj aferoj.

  Sebastian Kurz, Ivica Dačić, Johanna Mikl-Leitner kaj Dimitris Avramopoulos (de maldekstre dekstren). Foto kun permeso de la aŭstra ministerio pri eksteraj aferoj.


  DIPLOMATIO


  Speciale nomumita


  Eksa slovaka ministro pri eksterlandaj aferoj estas nomumita speciala sendito al Irako. Ján Kubiš [jan kubiŝ] anstataŭos la bulgaran diplomaton Nikolaj Mladenov, laŭ anonco de Ban Ki-mun, la ĝenerala sekretario de Unuiĝintaj Nacioj (UN), en februaro.


  Kubiš, 62-jaraĝa, karierdiplomato, okupis oficojn kiel ĉefo de la Ekonomia Komisiono por Eŭropo en Ĝenevo, de la Organizaĵo pri Sekureco kaj Kunlaboro en Eŭropo en Vieno, kaj laste servis kiel speciala sendito de UN en Afganio.


  
    Julius HAUSER
  


  
    korespondanto de MONATO en Slovakio
  


  Moderna vivo


  VULKANOJ


  Kiam tremetoj fariĝas tremegoj


  Pasintjare, en septembro, pli ol 200 homoj ĝuis aŭtunan veteron ĉe la pinto de Monto Ontake, vulkano 3067 metrojn alta, en la centro de Japanio kaj 200km okcidente de Tokio.


  Subite erupciis la vulkano, tiel ke falegis rokfragmentoj kaj cindroj sur la kapon kaj dorson de la terurataj homoj. Pereis 63.


  Komence de la monato la meteologia buroo registris malgrandajn tertremojn ĉirkaŭ la monto, sed ne taksis ilin danĝeraj. Do neniu avertis la monto-grimpantojn pri eventuala risko.


  
    Senhoma
  


  Malfacile estas prognozi vulkanan aktivecon. Ekzemple, en 2013 erupciis submara vulkano proksime al la senhoma insulo Niŝinoŝima (Okcidenta Insulo), 1000km sude de Tokio. Niŝinoŝima estas la pinto de vulkano, kies bazo staras sur la marfundo 4000 metrojn sube.


  Jam erupciis Niŝinoŝima en 1973, sed 40 jarojn poste la lafo grandigis kaj altigis la insulon. Tiel kontribuas la naturo al Japanio, kiu gajnis senmilite kaj sendispute novan teritorion.


  La japana insularo, alinome vulkana arkipelago, posedas 110 aktivajn vulkanojn. Vulkano estas taksata aktiva, se ĝi erupciis en la lastaj 10000 jaroj. Pri la vulkanoj, laŭ fakuloj, kulpas la kvar platoj (pacifika, filipina, eŭrazia kaj nord-amerika) troveblaj sub la insularo.


  
    Cunamo
  


  Japanoj memoras, ke antaŭ 20 jaroj okazis tertremo apud Kobe, kiu viktimigis 6500 homojn. Ili memoras ankaŭ la orient-japanan grandan katastrofon, aŭ cunamon, kiu okazis antaŭ kvar jaroj kaj mortigis aŭ malaperigis ĉirkaŭ 18500 homojn.


  Tamen vulkanoj kunportas ne nur damaĝon sed ankaŭ favoron. Danke al subtera magmo troviĝas pli ol 27600 varmo- kaj energio-fontoj (bedaŭrinde ne ekspluatataj) por tervarmaj centraloj. Ankaŭ imponaj pejzaĝeroj kiel la monto Fuĵi kaj kaldronaj lagoj estas kreitaj de vulkanoj.


  
    Eksplodis
  


  Fakte japanoj nun sin demandas, kiam erupcios Fuĵi, la plej granda kaj relative juna vulkano en la lando, kiu eksplodis laste en la jaro 1707. Tokio, 90km malproksime, estas konstruita sur cindroj iam elpafitaj el la vulkano. En oktobro 2014 tri guberniojokazigis komunan trejnadon kontraŭ erupcio de Fuĵi, kontrolante precipe kontraŭcindrajn rimedojn.


  Spertuloj diras: „Se Fuĵi morgaŭ erupcius, tio ne surprizus. Se ĝi erupcius samskale kiel en 1707, damaĝoj en Tokio estus gravaj. Centraloj ne funkcius, aviadiloj ne flugus, aŭtoŝoseoj neuzeblus kaj malsanoj de spirorganoj multiĝus.”


  Krome malaperus la nuna eleganta formo de Monto Fuĵi. Aŭ eble, reformita, ĝi fariĝus eĉ pli eleganta.


  
    ISIKAWA Takasi
  


  
    korespondanto de MONATO en Japanio
  


  PLANADO


  Greka recepto por aŭstra urbo


  Vieno estas la due plej granda urbo en la germanlingvaj landoj post Berlino. Rekorda loĝantaro konstatiĝis en la jaro 1916: 2,24 milionoj da homoj. Rande de la tiel nomata fera kurteno, tamen, Vieno ŝrumpis ĝis 1,53 milionoj da loĝantoj en 1981. Ekde tiam Vieno kreskas kaj laŭprognoze havos 2,25 milionojn da loĝantoj en 2075.


  Kreskas la urbo danke al enmigrantoj, kiuj venas ĉefe el la ŝtatoj de Eŭropa Unio (Germanio, Pollando, Rumanio, Hungario, Ĉeĥio, Kroatio). Ili venas ankaŭ el Serbio, Bosnio kaj Hercegovino, Turkio, Irano kaj lastatempe pli kaj pli el Sirio kaj Irako.


  
    Lago
  


  Sud-oriente de la urbocentro, ĉe iama flughaveno, estas konstruata nova urbo, Seestadt [seŝtad]. La nomo signifas lago-urbo, kaj jam videblas artefarita lago. Estontece, tamen, novaj loĝejoj estos konstruataj en la urbo mem, ekzemple sur la areo de iamaj stacidomoj aŭ sub la tegmentoj de malnovaj domoj.


  Nur esceptokaze estas permesitaj tre altaj domoj, kiel la Justica Centro en la tria distrikto, ĉar Vieno estas protektata kiel kultura heredaĵo. Alia problemo rilatas al la kosto de parceloj por konstrui novajn domojn kaj la kreskanta prezo de energio, kiun konsumas la konstru-industrio.


  
    Trafikiloj
  


  Tial la grekdevena vicurbestrino Maria Vassilakou [vasilaku] de la Verda Partio prezentis la koncepton pri t.n. „smart city”, t.e. inteligenta, konscia, viglamensa urbo. Urbo tia estu energiŝpara, efika, sociala, pura, agrabla kun bonaj infrastrukturo kaj publikaj trafikiloj. Ĝi ŝpare uzu resursojn, evoluigu novajn teknologiojn kaj kreu etoson, kie la vivo estas altkvalita kaj sociale ekvilibrigata.


  Jam estas faritaj la unuaj paŝoj. Ekzemple eblas lui biciklon aŭ aŭton: postmende la dezirata veturilo staras proksime al la loĝejo. Al laŭokaza ŝoforo tio ŝparas monon (kaj al la urbo parklokojn).


  Cetere en kelkaj distriktoj de Vieno tiuj, kiuj loĝas ekster la urbo, ne rajtas parki sian aŭton. Tiuj nun emas uzi publikajn trafikilojn, nun ofte plenplenajn. Rezulte estas konstruota nova metrolinio U5 kaj pliaj bus- kaj tramlinioj.


  
    Walter KLAG

  Seestadt, nove konstruata urboparto de Vieno. Foto: WALTER KLAG

  Ĉielen: la Justica Centro en la tria distrikto. Maloftas altaj konstruaĵoj tiaj en Vieno. Foto: WALTER KLAG

  Lueblaj bicikloj antaŭ metrostacio. Lui veturilon tian povas ŝpari monon. Foto: WALTER KLAG

  Tramlinio E4, kiu lastatempe anstataŭis la metrolinion U4. Foto: WALTER KLAG

  Turismo


  ĈINIO


  Vizito al Zaozhuang


  La urbo Zaozhuang situas en la orienta Ĉinio meze de la rapida fervojlinio de Pekino al Ŝanhajo, norde de la Granda kanalo Beijing-Hangzhou. Ĝi estas la suda urbo de la ŝandonga provinco. Zaozhuang havas 3 729 300 loĝantojn. Historie, antaŭ la Qin-dinastio ĝi estis regiono kun sep landoj. Tiaj regionoj en Ĉinio estas nur du.


  Laŭlegende la urbo fariĝis interna bieno de la imperiestro Yan, unu el la du fondintoj de la ĉina nacio. Nun ĉinoj ofte diras: „Ni estas la idoj de Yan kaj Huang”. Ĉi tie temas pri la imperiestro Yan, kiu vivis antaŭ 5500—6000 jaroj. Tamen tiam en la bieno oni plantis multajn jujub-arbojn kaj pro tio oni nomis ĝin Jujuba. La ĉina vorto „jujubo” estas Zao kaj „bieno” – Zhuang. Pro tio ĉinoj nomas la urbon Zaozhuang.


  La urbo troviĝas en la transira regiono de la ĉemara orienta parto al la interna okcidenta parto de la lando tiel, ke ĝiaj klimatkondiĉoj estas pli bonaj – kun sufiĉa sunradiado, pluvoj kaj klaraj kvar sezonoj.


  En Zaozhuang naskiĝis la granda antikva filozofo Mozio, kiu pledis por la ideo pri homara harmonio kaj, simile al Konfuceo, kreis sian skolon. Oni povas legi pri liaj ideoj kaj elstaraj atingoj en la libro Mozio.


  Krom Xi Zhongo kaj Mozio en la urbo naskiĝis ankaŭ aliaj famuloj: ekzemple Lu Ban, la fondinto de lignokomercado en la ĉina historio. Li vivis en la sama periodo kiel Mozio kaj kreis segilon por lignistoj.


  Printempe 1938 okazis la kampanjo de ĉina armeo kontraŭ japanaj militistoj en la distrikto Tai Erzhuang. Ambaŭ militantaj flankoj havis pli ol kelkajn dekmilojn da soldatoj. Post preskaŭ duonmonataj bataloj la ĉina armeo finfine venkis.


  En la nova epoko oni konstruis novan kaj modernan urbocentron en la distrikto Xuecheng. Nun ĝi moderniĝas kaj internaciiĝas. Pere de la rapida fervojo oni povas atingi Zaozhuang de Pekino en nur 2 horoj kaj 20 minutoj.


  
    Vidindaĵoj
  


  En Zaozhuang estas kelkaj gravaj vidindaĵoj, iuj el kiuj estas historiaj, kaj aliaj geografiaj.


  La Xigong-monto estas la loko, kie la inventinto de la ĉaro Xi Zhongo naskiĝis, vivis kaj inventis la unuan ĉevalĉaron. Nun sur la monto troviĝas lia tombo, kaj tie oni konstruis templon omaĝe al li.


  Ĉiujare oni okazigas konkurson pri aŭtoj en la distrikto Xuecheng, kie ekestis la unua ĉevalĉaro en la mondo.


  Zaozhuang posedas solecan monton, Bao Du Gu. Gu en la ĉina lingvo signifas „granda ŝtonmonto kun alta kaj roka ĉirkaŭaĵo”. Ĝi altas 584 m super la marnivelo kaj en ĝi troviĝas groto nomata 18-arhata groto. En ĉi-lasta estas diversformaj arhatoj*, gravuritaj en ĉirkaŭaj ŝtonmuroj. Nun la monto Bao Du Gu estas ŝtata arbara naturparko.


  Antaŭ 400 jaroj en la urbo okazis granda tertremo. Pro tio la monto Xiong-er (orelo de urso) fendiĝis en du partojn kaj tie estas granda fendovalo el kelkcent metroj. Tie estas geologia naturparko.


  En Zaozhuang troviĝas la plej granda granata plantejo, kiu okupas areon de pli ol 79 920 000 m2. Antaŭ pli ol 2000 jaroj Kuang Hengo, ĉefministro de la Okcidenta Han-dinastio, kunportis la granatajn semojn al sia hejmloko Zaozhuang kaj poste oni komencis tie planti ilin. Nun en la plantejo kreskas diversspeciaj granatoj.


  Nuntempe oni rekonstruas la antikvan urbon en la distrikto Tai Erzhuang. Tie restas parto de la antikva Granda kanalo Beijing-Hangzhou, kiu estas nomata „Vivanta kanalo” fare de la Monda Turisma Organizaĵo. Post Varsovio, Pompejo kaj Li Jiango, Tai Erzhuang iĝos la kvara rekonstruita antikva urbo en la mondo.


  Kompreneble, por esperantistoj grava vidindaĵo en Zaozhuang estas la Esperanta Muzeo, kiu troviĝas sur areo de 680 m2 en la Universitato Zaozhuango. Ĝi estas unika en Azio.


  
    HOIKSO
  


  * Arhato: Sanktulo seniĝinta je pasioj kaj iluzioj, ne plu submetita al karmo (ReVo).

  La monto Bao Du Gu.

  Granata plantejo.

  Malnova loĝejo de Mozio.

  Memordomo de Mozio.

  Esperanta muzeo.

  Tai Erzhuang.

  La monto Xigong.

  Xiong-er-monto.

  Zaozhuang.


  Spirita vivo


  OPINIO


  Ankaŭ per armiloj


  Aŭtune de 2014, pro la murdoj, perfortoj, atakoj kaj gajnoj de la tiel nomata Islama Ŝtato, la gazeto de la evangelia landa eklezio per ĉefartikolo opiniis: „Paco defendeblas ankaŭ per armiloj”.


  Antaŭ nur malmultaj jaroj eldiro tia perdigus al redaktoro la postenon. Tiam la Germana Evangelia Eklezio kredis, per slogano „Krei pacon, ne minacon”, pacigi la tutan mondon. En la nova Germanio la eklezio transprenis la bibliodevenan gvidlinion „plugiloj el armiloj”.


  La verkinto de la koncerna ĉefartikolo klarigis, ke la evangelia eklezio komencis ŝanĝi sian pacpolitikon kaj ke okazos ankoraŭ pli decidaj paŝoj. Memkompreneble ordinaraj kredantoj ne tiom rapide volas ŝanĝi sian nekontestatan bonan kurson. Protestoj pli-malpli akraj sekvis.


  Sed okazis en novembro 2014 sinodo de la evangelia eklezio. Elektita estis kiel prezidanto la bavara landa episkopo Heinrich Bedford-Strohm. Li junaĝe evidentiĝis pacaktivulo kaj lastatempe ne malofte montris sin simpatianto de islamo, tiel konfuzante multajn eklezianojn.


  Tamen, post propraj spertoj en la norda Irako, li forlasis striktan pacismon. Li ekkonis, ke „povas ekzisti religioj, kiuj, laŭvide de kristanismo, ne meritas estimon kaj, lezante homajn rajtojn, eĉ ne respekton”.


  Krome li aprobis liveradon de armiloj al kontraŭuloj de la Islama Ŝtato, en bona kompanio kun la reprezentanto de la eklezio ĉe la germana federacia registaro kaj Eŭropa Unio, Martin Dutzmann. Kelkaj el la evangelia komunumo flaras perfidon, ke nun ankaŭ gvidantoj de germanaj protestantoj almenaŭ ideologie subtenas armilojn „en difinitaj aktualaj situacioj”, kiel tiuj religiaj funkciuloj prudente kaj memprotekte pravigas sian konvertiĝon.


  La moralaj instruoj de la biblio kapablas montri idealan homan konduton. Sed la vangoj jesuaj ne povas esti ĉiuokaze la modelo. Frapon de du vangoj homo facile eltenas. Sed post la murdo de korpo kaj animo, ĉu de unuopa homo, ĉu de tutaj socioj, ne plu restas dua vango por pure pacama konduto.


  
    Franz-Georg RÖSSLER
  


  
    korespondanto de MONATO en Germanio
  


  Scienco


  MEDICINO


  Nova io pri skizofrenio


  Pacientoj trafitaj de skizofrenio suferas pro halucinoj, deliroj, paranojo kaj fojfoje forta malkvieto. Temas pri relative ofta malsano, kiu atakas unu elcenton de la loĝantaro kaj ekmontriĝas plej ofte inter la 16a kaj la 30a vivojaroj. Dum longa tempo oni ne sciis ĝian kaŭzon, kvankam oni suspektis pri iu hereda eco. Tian genan tendencon oni apenaŭ sukcesis konfirmi, ĉar la priaj esploroj inkluzivis ne sufiĉe grandan kvanton da pacientoj – kio malfaciligis la statistikajn analizojn.


  
    Komparo
  


  Antaŭ nelonge tamen komenciĝis nova fazo en la esplorado pri skizofrenio. Estis plenumita granda studo, kiu inkluzivis milojn da homoj. Publikigita en la prestiĝa revuo Nature, ĝi konsistis el komparo inter la genaro de 37 000 malsanuloj kaj tiu de 113 000 sanaj homoj. Montriĝis, ke ŝanĝoj en pli ol 100 genlokoj rilatigeblas al tiu komplika malsano. Partoprenis la studon 300 sciencistoj el 35 landoj.


  
    Mutacioj
  


  La sciencistoj ankoraŭ ne sukcesis indiki precize, kiuj estas la mutacioj, kiuj kaŭzas la malsanon; ili preferas indiki kelkajn „genregionojn” aparte suspektindajn. Sed sendube granda paŝo estas nun farata koncerne al pli ampleksa kompreno de skizofrenio. Kaj perspektive oni rajtas esperi je pli taŭga flegado de skizofreniaj pacientoj surbaze de pli precizaj biologiaj konoj.


  
    Paulo Sérgio VIANA
  


  
    kunlaboranto de MONATO en Brazilo
  


  Arto


  EKSPOZICIOJ


  10 x 15


  Ĉu oni povas difini la objektivan valoron de bildarta produkto? Ke iel eblas taksi ĝian kvaliton, neas nur homoj kun nebulecaj estetikaj konceptoj. Sed eĉ informitaj homoj ne kuraĝas aŭguri pri la valoro, almenaŭ se ili ne jam posedas konojn pri la nuna publika aprezo de artisto aŭ de certa ĝenro. Tion ĉiu frekventanto de artaj foiroj dum ĉiu vizito denove devas konstati.


  
    Nunaj korifeoj
  


  Pasintjare en la foira centro eksterurba okazis la ekspozicio „Art Karlsruhe 2014”, nun post 10 jaroj firme establiĝinta en sud-okcidenta Germanio. Apud junaj artistoj kaj la majstroj de la klasika moderno oni tie prezentis aparte la nuntempajn korifeojn. Por grandformata bildo de Baselitz, kies manio, t. e. la ekkoniga efekto, konsistas en inversa pendigado kontraŭ la natura ordo, kun la titolo „Memportreto kiel bebo”, la galeriisto postulis ĉirkaŭ 200 000 eŭrojn. Granda sumo, eĉ por bebego superforma en digna kadro. Pli altajn prezojn la vendistoj ne plu indikis. „Prezo post peto”, ili notis memfide postpriskribe. Tial oni ne povis ekscii la prezon de la signala instalaĵo de tiu ekspozicio, nome „LightScapes” (vortkreaĵo laŭ la angla landscapes, pejzaĝoj).


  
    Arta plusvaloro
  


  En la profesia vivo la inventintino instruas scenejan aranĝadon, en la arta ŝi aperas kiel rosalie, kio jam distingas ŝin disde ordinaraj metiistoj. Ŝia renomo ebligis al ŝi ellabori ekranon kun lumstrioj en la enorma grandeco de 10 metroj oble 15 metroj. Por adekvate montri ĝiajn ciferece stiratajn kolorŝangojn, la foiraj mastroj disponigis al la publiko kuŝseĝojn en konvena distanco. Tiu plej granda ekspoziciaĵo fakte ne estis vendata. Certe ne venis multaj klientoj, kiuj pretus pagi la „artan plusvaloron” aldone al la materiala. Similaj varbinstalaĵoj ekzistas ja jam abunde.


  
    10 oble 15
  


  La plej altpreza malgranda bildo hazarde havis la samajn mezurojn, memkompreneble ne en metra skalo. 10 oble 15 centimetrojn ampleksis sentitola bildo de Gerhard Richter kun la indiko „oleo sur kolora foto”. La artisto estis preninta spatelon kun iom da olefarboj kaj tiris ĝin sur seninteresa foto. La ŝmiraĵo dispremiĝis kaj produktis desegnon. Inter cento da tiaj provoj certe troviĝas kelkaj kiuj kontentigas la nuntempajn klientojn. Sed la aĉetanto verŝajne estis pli spekulanto ol artoamanto. La cetere sensubskriba paperaĵo jam nun estas pli valora ol iu ajn samformata monbileto en la mondo: 60 000 eŭroj.

  Lumaj pejzaĝoj (10 x 15 metroj). Foto: RITA RÖSSLER-BUCKEL

  Oleo sur foto (10 x 15 centimetroj). Foto: RITA RÖSSLER-BUCKEL


  
    Franz-Georg RÖSSLER
  


  
    estas korespondanto de MONATO en Germanio
  


  Noveloj


  Ĝemelaj desegnaĵoj


  El pluraj desegnaĵoj, kiujn la instruistino estis ĵus taksanta, du atentigas ŝin pri io malĝusta. Ambaŭ estas tute similaj, kvazaŭ ĝemelaj, kvankam subskribitaj de malsamaj lernantinoj.


  „Aĥ, la friponinetoj! Ili kopiis unu de la alia, sendube ... Trafe! Jen Paŭla kaj Helena, nedisigeblaj amikinoj. Naivulinetoj ... Mi devas tuj malkovri, kiu kopiis de kiu. Ke ili venu tuj ĉi tien! ”


  Starante antaŭ la instruistina surpodia skribotablo la du etulinoj, kapkliniĝantaj, atendas skoldon. Ambaŭ jam divenis la kialon de la alvoko, ĉar ili bone sciis, kion ili estis farintaj.


  – Vi du atentu, ke mi povus esti via avino, do ne facile trompebla de bubinaĉoj, kiel vi. Nun mi volas, ke vi diru al mi, kiu kopiis de kiu? – ŝian rigardon de riproĉo ili ne vidas, ĉar neniu kuraĝas levi la okulojn, nek doni respondon. Kaj tio daŭradas ... longe ...


  – Nu! ... Mi atendas! ...


  Sed la silenton ili ne rompas.


  – Ne timu, ke mi punbatos vin. Tion mi lasos al viaj gepatroj, kiam ili ricevos mian informon pri ĉi tiu malbela ago via: el... ko... pi... aĵo!!! – ŝi forte silabumas. – Mi volas koni la veron por poentumi laŭmerite: pri la originalo, ni vidos; pri la kopiado, nulon! Ĉu ne?!! La „ĉu ne?!!”, ŝi jam kriegas.


  La du lernantinoj ektremas, sed la silento persistas.


  – Mi perdas la paciencon. Mi devas poentumi la du ekzercojn, nenion plu!


  – Amikino ne denuncas amikinon ... – subite eldiras Paŭla.


  – Finfine! Laŭdinda respondo, ja! Kaj vi, Helena, kion vi diras?


  – Amikino ne perfidas amikinon ...– ŝi respondas, kuraĝigita de la aŭdaco de la alia.


  – Bravo! Fidelaj amikinoj! Sed ... kiu kopiis de kiu?


  Pro la obstina manko de respondo, la instruistino avertas:


  – Bone! Vi devigas min informi viajn gepatrojn pri ĉi tiu mistero, kaj peti, ke ili venu paroli kun mi. Jen! – kaj ŝi etendas al ili du paperfoliojn, kiujn ŝi estis dume pleniginta. – Morgaŭ vi redonu al mi ĉi tiujn notojn, subskribitaj de viaj gepatroj.


  Ambaŭ eliras, kun la notoj enmane, kaj jam kun larmoj ĉe la okuloj.


  – Kion ni faru nun? – jam malapud la instruistino, demandas Helena.


  – Mi havas ideon! Mi solvos la problemon! – konvinke asertas Paŭla. – Ni reiru al la instruistino.


  – Por fari kion?


  – Vi faros nenion, eĉ ne malfermu la buŝon. Se demandata de ŝi, vi konfirmu nur tion, kion vi aŭdos de mi.


  – Kio nun? – surpriziĝas la instruistino. .../...


  Paŭla decideme alpaŝas, kaj kuraĝe konfesas:


  – Estis mi, kiu kopiis de ŝi.


  – Ha!!! Finfine! ... Jen bona konduto via. Afero klarigita, do redonu al mi tiujn paperojn, ĉar mi ne volas ĉi-foje ĝeni viajn gepatrojn. Sed ne ripetu ... Se ne! ... Samtempe ŝi pensas:


  „Severeco ankoraŭ funkcias. La vero rapide malkovrita”.


  Ekster la lernejo, jam kvietigita pro la favora solvo de la situacio, Helena demandas:


  – Kial vi faris tion, Paŭla? Vi ne diris la veron.


  – Ne! Sed tiel mi evitis punon de niaj gepatroj. Se mi estus dirinta la veron, ĉu ne estus ankoraŭ malpli bone por mi? ...


  Rehejmiĝante, ĝuste ĉe la doma enirejo, Helena renkontas sian patron.


  – Nebona mieno la via ... kio okazis?


  – Nenio, patro.


  – Rakontu ... Ne trompu min! Io bildiĝas ĉe viaj okuloj.


  Ŝi hezitas, kaj ne kapablas kaŝi la okazintaĵon:


  – Nur problemo de ĝemelaj desegnaĵoj.


  – Kio?! ... Ĝemelaj desegnaĵoj? Kio estas tio? Klarigu pli bone!


  – Estis nur taksado fare de la instruistino pri du desegnaĵoj. Ŝi akuzis Paŭla kaj min pri elkopiaĵo.


  – Ho vi du! ...


  – Paŭla kulpigis sin antaŭ la instruistino, sed ŝi mensogis.


  – Ĉu estis vi, kiu kopiis de ŝi?


  – Ne, patro, mi ne kopiis de ŝi, nek ŝi de mi.


  – Mi ne komprenas. Finfine, kiu kopiis de kiu?


  – Neniu kopiis de neniu.


  – Kiel do?


  – Eĉ la pretendema instruistino estis sufiĉe malsprita por ne sukcesi eltrovi, ke la du desegnaĵoj estas ĝemelaj, ĉar ambaŭ estis faritaj de nur unu el ni ... de mi mem! ...


  
    Eduardo NOVEMBRO
  


  Anoncetoj


  Retbutiko renovigita


  Retbutiko.net donas al vi multe pli da serĉ-ebloj ol antaŭe. Vi povas tuj serĉi el la adres-trabo de via foliumilo (Firefox, Chrome, Explorer, Safari ktp). Ekzemple tajpinte retbutiko.net/trovu/Steele vi tuj trovos ĉiujn verkojn de Trevor Steele, tajpinte retbutiko.net/trovu/politiko vi trovos ĉiajn verkojn pri politiko, aŭ post tajpado de retbutiko.net/trovu/internacia vi trovos ĉiujn verkojn kun la vorto „internacia” en la titolo. Elprovu tuj kiel facile tio estas!


  Naturista vivo


  Naturista vivo, la ilustrita revuo por nudistoj/naturistoj/nudnaĝantoj. Belaj koloraj fotoj. Senpaga provekzemplero. La revuo aperas 4-foje jare, sur 16 paĝoj. Internacia Naturista Organizo Esperantista. Adreso: Jozsef Nemeth, HU-8531 Ihász, Fö u. 41/5. Rete: Jozefo.nemeth@gmail.com.


  Senpagaj libroj por bibliotekoj


  Senpagaj libroj por bibliotekoj: Ĉu tiuj 4 libroj de la grava filozofo Omraam Mikhaël Aïvanhov, tradukitaj de Claude Piron, jam staras en la biblioteko de via e-grupo? Vizitu www.prosveta.com N° 204: La jogo de nutrado (Gravas ne kion sed kiel ni manĝas), 208: Sub la signo de la Kolombo: paco regu (Vera paco komenciĝas nur kiam ni instalis ĝin ene de ni mem), 214: Espero por la mondo (Kiel plibonigi la rilatojn inter viro kaj virino), 227: Oraj reguloj por la vivo ĉiutaga (Kapabli transformi okazaĵon, anstataŭ pasive travivi ĝin suferante). Se ne, la Fondumo PADME sendos ilin senpage. Skribu al Nancy Fontannaz, Ruisselet 9, CH-1009 Pully, Svislando, aŭ: nancy.fontannaz@gmail.com kiu transdonos la petojn.

